
Sebuah Lakaran Pengalaman 
Nukilan : Nurbaya Mohamad Aris 

 

Kehidupan adalah sebuah perjalanan 
Yang penuh dengan ujian 
Tawa tangis menghiasi hari 

Menguatkan jiwa memantapkan diri. 
 

Lakaran hidup berbeza-beza 
Mengajar kamu erti dewasa 
Semuanya perlu ditempuh 

Jangan rapuh, sentiasa utuh. 
 

Belum kamu tahu erti sedih yang sebenar 
Selagi belum kamu 

Terbaring, merintih di atas marmar. 
 

Belum kamu tahu erti sebuah derita 
Selagi belum kamu 

Rasa berjauhan dari keluarga. 
 

Dan belum kamu mengerti erti kecewa 
Selagi belum 

Hatimu remuk dek kata kata. 
 

Namun pilihan apa yang kamu ada 
Selain bangun dan hadap semuanya 
Kekebalan mu dari bantuan yang Esa 
Kekuatan mu dari doa ayah bonda 

Kecekalan mu dari didikan yang diterima 
Yang tidak mungkin dapat disambar, dirobek walau sejuta usaha dibina. 

 
Ambillah semua rasa sebagai hikmah 

Yang menjadikan kamu kuat, bukan lemah 
Akan datangnya senang, setelah susah 

Kemudilah bahtera walaupun payah 
Janji Allah itu pasti 

Pentas dunia tempat diuji 
Usah mengeluh usah ditangisi 

Di hujung perjalanan kemenangan pasti menanti. 

